ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի ընդունման անհրաժեշտությունը.
««Հայաստանի Հանրապետության 2025 թվականի պետական բյուջեի մասին» օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին»
ՀՀ կառավարության որոշման նախագծի ընդունումը պայմանավորված է Ընկերության Կանոնադրությամբ ՀՀ ստանձնած պարտավորությունների կատարման նպատակով Հայաստանի Հանրապետության մասնակցության երրորդ մասնաբաժնի վճարման համար արտարժույթի տատանման արդյունքում լրացուցիչ ֆինանսական միջոցներ հատկացնելու անհրաժեշտությամբ:
2. Ընթացիկ վիճակը և խնդիրները
[bookmark: _Hlk130473251]2022թ. հոկտեմբերի 20-ին քաղաք Երևանում ստորագրվել է «Եվրասիական վերաապահովագրական ընկերության հիմնադրման մասին» համաձայնագիրը (կցվում է), որը ուժի մեջ է մտել 2023թ. նոյեմբերի 22-ին:
Հայաստանի Հանրապետությունը հանդիսանում է Եվրասիական վերաապահովագրական ընկերության (այսուհետ՝ Ընկերություն) հիմնադիրներից մեկը։ 
Համաձայն Ընկերության Կանոնադրության հավելվածի՝ Հայաստանի Հանրապետության մասնակցության մասնաբաժինը կազմում է 450 000 000 (չորս հարյուր հիսուն միլիոն) ռուսական ռուբլի՝ կանոնադրական կապիտալի 3 (երեք) տոկոսը, որի սկզբնական վճարումը 25 տոկոսի չափով կատարվել է 2023 թվականի դեկտեմբերի 20-ին: 
Համաձայն Ընկերության կանոնադրության 6-րդ հոդվածի 3-րդ կետի՝ Ընկերության կանոնադրական կապիտալում մասնակցության մասնաբաժինների մնացած մասերը հիմնադիրների կողմից ամեն տարի՝ 2 տարվա ընթացքում, մարվում են հավասար մասնաբաժիններով։
Ընկերության կանոնադրական կապիտալում ՀՀ մասնակցության մասնաբաժնի երկրորդ վճարումը կատարվել է 2024 թվականի սեպտեմբերի 24-ին։
Ընկերության կանոնադրական կապիտալում Հայաստանի Հանրապետության մասնակցության երրորդ մասնաբաժնի վճարման իրականացումը (450 000 000 - 25% = 337 500 000 – 168 750 000 = 168 750 000 (հարյուր վաթսունութ միլիոն յոթ հարյուր հիսուն հազար ռուսական ռուբլի) անհրաժեշտ է իրականացնել ոչ ուշ, քան մինչև ս․թ․ դեկտեմբերի 17-ը։
ՀՀ կառավարության 2024 թվականի դեկտեմբերի 27-ի N 2060-Ն որոշմամբ 1226-44003 «Եվրասիական վերաապահովագրական ընկերության կապիտալում մասնակցության ձեռքբերում» միջոցառման համար նախատեսված է  666 562 500 դրամ, ինչը առ 29.10.2025թ. դրությամբ ամբողջությամբ ֆինանսավորվել է /հավաստագիր 1-ով վճարվել է 666 139 117.6 դրամ = 142 578 095 ռուբլի, հավաստագիր 2-ով՝ 423 380.4 դրամ = 89 221 ռուբլի/: Արդյունքում 2025 թվականի մասնաբաժնից չի վճարվել 26 082 684 ռուբլի: Գանձապետական վճարային համակարգով ռուբլու միջին փոխարժեքը 4,83 դրամ է, ուստի հաշվի առնելով փոխարժեքի տատանումները՝ պահանջվող գումարը հաշվարկվել է 1 ռուբլի - 5.2 դրամ՝ մոտ 135 630 000 դրամ: Նշված գումարը կարող է փոփոխվել նախագծի մշակման փուլում՝ պայմանավորված օրվա փոխարժեքի տատանումներով:
Նախագծով պահանջվող գումարը նախատեսվում է հատկացնել հետևյալ միջոցառումներից.
1. 1226-44002՝  Տնտեսական երկարաժամկետ զարգացմանն ուղղված երկրորդ միջոցառումից, քանի որ միջոցառման շրջանակում նախատեսվում է իրականացնել մոտավորապես 100 000 000 դրամի տնտեսում։ Միաժանմանակ հարկ ենք համարում նշել, որ որպես արդյունքային ցուցանիշ անհրաժեշտ է սահմանել 5 ներդրում։
2. 1165 Ներդրումների և արտահանման խթանման ծրագրի 12008 «Ենթակառուցվածքներ ներդրումների դիմաց ծրագրի շրջանակներում աջակցության տրամադրում» միջոցառումից 35 630 000 դրամ: 1165 Ներդրումների և արտահանման խթանման ծրագրի 12008 «Ենթակառուցվածքներ ներդրումների դիմաց ծրագրի շրջանակներում աջակցության տրամադրում» միջոցառման (այսուհետ՝ Միջոցառում) տարեկան ճշտված բյուջեն կազմում է 1 130 000 000 դրամ։ 
Հայաստանի Հանրապետության Էկոնոմիկայի նախարարի 2024 թվականի հունվարի 12-ի N 53-Լ հրամանով ստեղծվել է  «Ենթակառուցվածքներ ներդրումների դիմաց» օժանդակության տրամադրման նպատակով տնտեսավարող սուբյեկտի կողմից ներդրումների կատարման և ենթակառուցվածքի (ենթակառուցվածքների) կառուցման համապատասխան հիմնավորումներով անհրաժեշտության փաստը հավաստող փաստաթղթերի փաթեթի ուսումնասիրման միջգերատեսչական հանձնաժողով (այսուհետ՝ Հանձնաժողով)։
Համաձայն ՀՀ կառավարության 2022 թվականի օգոստոսի 24-ի «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին N 1343-Ն որոշման (այսուհետ՝ Որոշում) հավելվածի 21-րդ և 22-րդ կետերի Էկոնոմիկայի նախարարությունը (այսուհետ՝ Նախարարություն) Միջոցառման շրջանակներում շահառու դարձաձ ընկերության «ներդրումային ծրագրի և ենթակառուցվածքի ավարտի վերաբերյալ» աուդիտորական հաշվետվությունը (այսուհետ՝ Հաշվետվություն) ստանալուց հետո 10 աշխատանքային օրվա ընթացքում այն ներկայացնում է Հանձնաժողովի հաստատմանը։ Հանձնաժողովը հաշվետվությունը հաստատում կամ մերժում է 10 աշխատանքային օրվա ընթացքում, իսկ օժանդակությանը տրամադրվում է Հայաստանի Հանրապետության օրենսդրությանը համապատասխան՝ հաշվետվությունը Հանձնաժողովի կողմից հաստատվելուց հետո մեկամսյա ժամկետում։
Մինչև տարեվերջ Միջոցառման շրջանակներում շահառու դարձած չորս ընկերություններին նախատեսվում է տրամադրել օժանդակություն, որի ընդհանուր գումարը կազմում է 962 002 212 դրամ։ Տարբերության մասը կներկայացվի Էկոնոմիկայի նախարարության կողմից շրջանառվող այլ նախագծով:
	Հաշվի առնելով վերոգրյալը՝ Միջոցառման համար նախատեսվող մնացորդ գումարից 35 630 000 դրամը առաջարկվում է տրամադրել 1226-44003 «Եվրասիական վերաապահովագրական ընկերության կապիտալում մասնակցության ձեռքբերում» միջոցառման ֆինանսավորմանը։

3. Կարգավորման բնույթը և նպատակը.

Նախագծով առաջարկվում է Ընկերության Կանոնադրությամբ ՀՀ ստանձնած պարտավորությունների կատարման նպատակով Հայաստանի Հանրապետության մասնակցության երրորդ մասնաբաժնի վճարման համար անհրաժեշտ տարբերության գումարի վերաբաշխում իրականացնել։ 

3. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Էկոնոմիկայի նախարարության կողմից:

4. Ակնկալվող արդյունքը.
Նախագծի ընդունմամբ ապահովվում է Ընկերության Կանոնադրությամբ Հայաստանի Հանրապետության ստանձնած պարտավորությունների, ինչպես նաև 2024 թվականի դեկտեմբերի 27-ի N 2060-Ն ՀՀ կառավարության որոշմամբ հաստատված 1226-44003 «Եվրասիական վերաապահովագրական ընկերության կապիտալում մասնակցության ձեռքբերում» միջոցառման պատշաճ կատարումը։ 

5. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2025 թվականի պետական բյուջեի մասին» օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» կառավարության որոշման նախագծի ընդունման արդյունքում Հայաստանի Հանրապետության պետական բյուջեում ծախսերը և դեֆիցիտը նվազելու են 35.63 մլն դրամի չափով:
6. Կապը ռազմավարական փաստաթղթերի հետ. 
Նախագծի ընդունումը բխում է ՀՀ կառավարության 2021 թվականի օգոստոսի 18-ի №1363-Ա որոշմամբ հավանության արժանացած Կառավարության 2021-2026թթ. ծրագրի հավելվածի 1․1 կետի դրույթներից, մասնավորապես՝ ԵԱՏՄ-ի շրջանակներում կառավարությունը շարունակելու է նախաձեռնողական և փոխշահավետ համագործակցության տարբերակների քննարկումները՝ միտված կառույցի ընձեռած հնարավորությունների առավելագույն օգտագործմանը, գործընկեր երկրների միջև առևտրաշրջանառության ծավալների աճին և կոոպերացիաների զարգացմանը։ 

 

